
1. TERIMA KASIH KEPADA AHLI MAJLIS TAHUN 2016

Sempena dengan Majlis  Penuh yang terakhir  pada tahun ini,  saya 

ingin mengucapkan terima kasih kepada Ahli Majlis-Ahli Majlis MPSP 

yang  telah  banyak  memberikan  kerjasama  dan  komitmen  dalam 

membawa MPSP ke arah yang lebih baik dari segi pentadbiran dan 

penyampaian perkhidmatan kepada stakeholder. Terima kasih juga 

kepada  rakan-rakan  media  yang  turut  membantu  MPSP  dalam 

menyebarkan maklumat-maklumat  /  program-program MPSP. Saya 

berharap kerjasama yang erat dengan rakan-rakan media akan dapat 

diteruskan di tahun hadapan. 

2. PENCAPAIAN MPSP BAGI TAHUN 2016

Sempena dengan Mesyuarat Majlis Penuh yang terakhir bagi tahun 

2016,  saya  ingin  mengambil  kesempatan  ini  untuk  memaklumkan 

bahawa  sepanjang  tahun  2016,  MPSP telah  berjaya  memperolehi 

beberapa  anugerah  di  peringkat  negeri,  kebangsaan  dan 

antarabangsa seperti berikut: 

a) Global Human Settlements Outstanding Contribution Award

The  United  Nations  Conference  on  Housing  and  Sustainable  

Urban  Development  &  the  11th  Global  Forum  On  Human  

Settlements  telah  menganugerahkan  kepada  YBhg.  Dato' 

Maimunah  Mohd  Sharif,  Yang  Dipertua  MPSP  "Global  Human 

Settlements  Outstanding  Contribution  Award"  di  atas  segala 

usaha-usaha  dan  kesungguhan  beliau  dalam  menjadikan 

Seberang  Perai  sebuah  bandar  mampan.  Majlis  penyampaian 

anugerah tersebut telah diadakan pada 18 Oktober 2016 di Quito, 

Ecuador.

b) Anugerah  Khas  Menteri dan Penghargaan  Pelaksanaan 

Inisiatif  Pembangunan  Kejiranan  Hijau  Sempena  Sambutan 

Hari Karnival KPKT 2016 

MPSP  telah dianugerahkan Anugerah Khas Menteri  untuk PBT 

yang cemerlang.  Majlis  penyampaian  anugerah  telah  diadakan  

pada Hari Karnival KPKT 2016 yang diadakan pada 3 Disember 

2016 dan disampaikan oleh Yang Berhormat  Tan Sri Noh Bin Haji 

Omar, Menteri Kesejahteraan Bandar, Perumahan Dan Kerajaan 

Tempatan sendiri. MPSP telah mendapat piala pusingan Anugerah 

Khas Menteri, piala dan sijil.

 

Jabatan  Perancang  Bandar  Dan  Desa  di  bawah  Kementerian 

Kesejahteraan Bandar, Perumahan Dan Kerajaan Tempatan telah 

mengadakan  program  Penghargaan  Pelaksanaan  Inisiatif 

Pembangunan  Kejiranan  Hijau  2016  sempena  sambutan  Hari 

Perancang  Bandar  Sedunia  pada  tahun  ini.  Sebanyak  enam 

inisiatif  disediakan  untuk  disertai  oleh  semua  Pihak  Berkuasa 

Tempatan di seluruh Malaysia seperti berikut:

i. Inisiatif Penyediaan Laluan Basikal Di Kawasan PBT

ii. Inisiatif  Penyediaan  Laluan  Pejalan  Kaki  Di  Kawasan  Pusat  

Bandar Dan Kawasan Perniagaan

iii. Inisiatif Pembangunan Kebun Kejiranan

iv. Inisiatif  Sistem  Pengumpulan  Dan  Penggunaan  Semula  Air  

Hujan (SPAH)

v. Inisiatif Program Pengkomposan Sisa

MPSP telah menyertai  program ini dengan menghantar penyertaan 

bagi setiap inisiatif. Hasil penilaian oleh panel juri dan lawatan tapak 

yang diadakan, MPSP telah mendapat anugerah bagi kategori Majlis 

Perbandaran untuk dua inisiatif iaitu Penyediaan Laluan Pejalan Kaki 

dan  Program  Pengkomposan  Sisa.   Setiap  anugerah  mendapat 

piala, sijil dan wang tunai RM4,500.00 setiap satu.

c) MIP Planning Excellence Awards 2016 (MIP PEA 2016)

Majlis Perbandaran Seberang Perai telah dinobatkan untuk menerima 

dua  anugerah  oleh  Malaysian  Institute  of  Planner  (MIP)  sempena 

MIP  Planning  Excellence  Awards  2016 pada  25  November  2016. 

Majlis  Penyampaian  Anugerah  ini  telah  disaksikan  oleh  Duli  Yang 

Maha Mulia Tuanku Muhriz Ibni Almarhum Tuanku Munawir,Yang Di-

Pertuan Besar Negeri Sembilan dan DYMM Tuanku Aishah Rohani 

Binti Almarhum Tengku Besar Mahmud,Tunku Ampuan Besar Negeri 

Sembilan. Anugerah yang telah diterima oleh MPSP adalah :

 

• MPSP  telah  dinobatkan  sebagai  penerima  Recognition  Awards 

yang  mana buat  julung  kalinya  MIP memilih  10  buah Kerajaan 

Tempatan terbaik seluruh Malaysia untuk menerima anugerah ini. 

Anugerah  ini  adalah  berdasarkan  pencapaian  dan  inisiatif  yang 

telah dilaksanakan oleh MPSP sejajar dengan  good governance 

dan Sustainable Development.

• MPSP  dinobatkan  sebagai  penerima  Merit  Awards bagi 

Kategori Community  Based  Planning  Category yang 

4



dianugerahkan kepada  Project Butterworth Baharu Programme :  

Community  Engagement  Approached  in  Pekan  Lama  

Regeneration Plan. 

d) Anugerah  Inovasi  Pihak  Berkuasa  Tempatan   (AIPBT)  2016 

Peringkat Negeri Pulau Pinang

Hari  Inovasi  Peringkat  Negeri  Pulau  Pinang  Tahun  2016  telah 

diadakan  pada  25  Oktober  2016  di  Ruang  Pameran  Paras  3, 

KOMTAR. MPSP telah menerima beberapa anugerah sempena Hari 

Inovasi Peringkat Negeri Pulau Pinang 2016 iaitu:

i. Johan  (Anti-Theft  Sliding  Door  For  Lamp  Post  (A-Test  Door)) 

dalam kategori   Pihak  Berkuasa  Tempatan  sempena  Anugerah 

Inovasi Sektor Awam Peringkat Negeri Pulau Pinang Tahun 2015. 

ii. Naib Johan (Alat Perangkap Lalat) dalam kategori Pihak Berkuasa 

Tempatan  sempena Anugerah  Inovasi  Sektor  Awam Peringkat  

Negeri Pulau Pinang Tahun 2015.

iii.  Tempat Ketiga (eMahkamah) dalam kategori Teknologi Maklumat 

dan Komunikasi   sempena  Anugerah  Inovasi  Sektor  Awam  

Peringkat Negeri Pulau Pinang Tahun 2015.

iv. Anugerah Khas  (Kad Pemberitahuan Tunggakan Cukai Tafsiran) 

dalam  kategori  Pengurusan  Kewangan  sempena  Anugerah  

Inovasi Sektor Awam Peringkat Negeri Pulau Pinang Tahun 2015.

e) Persijilan Semula 5S MPSP 

Amalan  5S  merupakan  satu  kaedah  pengurusan  yang  dipelopori 

oleh pihak industri di Jepun bagi mewujudkan persekitaran tempat 

kerja  yang  selesa,  kemas  dan  selamat.  Pelaksanaan  5S  yang 

berkesan dapat meningkatkan kualiti perkhidmatan, menjimatkan kos 

dan memudahkan proses kerja.

MPSP telah mendapatkan persijilan 5S daripada MPC mulai tahun 

2014. Persijilan adalah bagi skop pendaftaran Bangunan Ibu Pejabat 

MPSP,  Perda  dan  diperbaharui  setiap  tahun  untuk  memastikan 

MPSP masih relevan dan konsisten dalam melaksanakan 5S.

Pada  29  November  2016,  Audit  Persijilan  Semula  5S  telah 

dilaksanakan  oleh  MPC.  Hasil  pengauditan  yang  dilaksanakan, 

MPSP telah disyorkan untuk Persijilan Semula 5S dari MPC.  

f) Kumpulan Inovasi Dan Kreatif (KIK) 2016

MPSP  telah  berjaya  untuk  mendapat  Anugerah  Persembahan 

Terbaik dalam Konvensyen KIK peringkat Negeri Pulau Pinang pada 

8  September  2016  melalui  tajuk  projek  Masalah  Mengenalpasti 

Binaan Tanpa Kebenaran (Freeriders)  Untuk Tujuan  Kadaran oleh 

Jabatan  Penilaian  dan  Pengurusan  Harta.  MPSP  telah  berjaya 

mendapat  penghargaan  sebagai  Persembahan  Terbaik  Kumpulan 

KIK untuk tiga (3) tahun berturut- turut.

g) Anugerah Inovasi Pihak Berkuasa Tempatan (AIPBT) 2016

Majlis Sambutan Hari Inovasi KPKT 2016 telah diadakan pada 13 

Oktober 2016 bertempat di Dewan Kristal KPKT, Putrajaya. Dalam 

majlis ini, MPSP telah berjaya tersenarai antara lapan (8) PBT yang 

terbaik  dalam  kategori  Anugerah  Inovasi  Kerajaan  Tempatan 

(AIPBT)  2016  dan  telah  menerima  penghargaan  sebanyak 

RM100,000.00. 

h) Sambutan  Hari  Tandas  Sedunia  Peringkat  Negeri  Pulau 

Pinang 2016

Dimaklumkan juga  Majlis Perbandaran Seberang Perai telah berjaya 

memenangi pertandingan Tandas Bersih bagi kategori Tandas Awam 

milik  Pihak Berkuasa Tempatan Negeri  Pulau Pinang Tahun 2016 

yang  telah  dianjurkan  oleh  Kerajaan  Negeri  baru-baru  ini.  Majlis 

penyampaian  hadiah  telah  disempurnakan  oleh  YB  Prof.  Dr.  P. 

Ramasamy A/L Palanisamy, Timbalan Ketua Menteri 2, bertempat di 

Mydin Mall, Jalan Baru. Bagi kategori yang dipertandingkan, MPSP 

telah  berjaya  memenangi  hadiah  seperti  berikut:  Tempat  Pertama 

bagi  kategori  Tandas  Awam  Kompleks  Makanan  Taman  Sentosa, 

Nibong Tebal, Seberang Perai Selatan, Saguhati bagi  Tandas Awam 

Pasar  Awam Penanti,  Seberang Perai  Tengah dan Tandas Awam 

Kompleks  Makanan Taman Robina,  Seberang Perai  Utara.  MPSP 

telah berjaya membawa pulang wang tunai berjumlah RM2,000.00, 

sijil berserta trofi bagi Tempat Pertama serta sijil berserta trofi untuk 

Saguhati.

i) Inspektorat Khas Keselamatan Perlindungan 2016

Dimaklumkan  MPSP  telah  berjaya  mendapat  5  Bintang  di  dalam 

Inspektorat  Khas  Keselamatan  Perlindungan  2016  yang  telah 

dijalankan  oleh  Pejabat  Ketua  Pegawai  Keselamatan  Kerajaan 

Malaysia pada 20 dan 21 Julai 2016.

j) Malaysia Book of Records

Pada  bulan  Julai  yang  lalu,  MPSP  telah  mendapat  pengesahan 

daripada  The  Malaysia  Book  of  Records  (MBR) atas  pencapaian 

sebagai Pihak Berkuasa Tempatan Pertama yang mendapat enam 

(6) persijilan Sistem Pengurusan Kualiti iaitu:

1. Sistem Pengurusan Kualiti ISO 9001:2008 (QMS)

2. Sistem Pengurusan Alam Sekitar ISO 14001:2004 (EMS)

3.Sistem  Pengurusan  Keselamatan  Dan  Kesihatan  Pekerjaan 

OHSAS 18001:2007 (OSHMS)

4.Sistem Pengurusan Tenaga ISO 50001:2011 (EnMS)

5.Sistem Pengurusan Persekitaran Berkualiti 5S (QEMS)

6. Sistem Pengurusan Keselamatan Maklumat (ISMS)

3. FOKUS MPSP 2016
MPSP telah menyediakan Fokus MPSP 2016 bersama-sama dengan 

Ahli  Majlis  MPSP.   Terdapat  9  fokus  telah  dibentuk  yang  juga 

merupakan core business MPSP iaitu: 

• Kebersihan

• Keselamatan dan Lalu lintas

• Penguatkuasaan

• Kawalan Banjir

• Pengindahan, Kehijauan dan Kemudahan Awam

• Penglibatan Komuniti 

• Pembinaan Kapasiti 

• Pengukuhan Fiskal 

• Kecekapan Proses Kerja 

Pencapaian  keseluruhan  sehingga  November  2016  adalah  96.24%. 

Saya  berharap  semua  kakitangan  MPSP  boleh  bekerjasama  dan 

mencapai 100% menjelang penhujung bulan ini.

4. BORANG SOAL SELIDIK BAJET MPSP 2018

Sukacitanya di  sini  saya ingin memaklumkan bahawa Majlis  sekali 

lagi menyediakan borang soal selidik bajet 2018 untuk mendapatkan 

pandangan  daripada  warga  Seberang  Perai  berhubung  dengan 

perkhidmatan yang  perlu  ditambahbaik  dan  diberi  keutamaan oleh 

Majlis. Ini adalah untuk memastikan perkhidmatan Majlis memenuhi 

keperluan dan kepuasan warga Seberang Perai. Soal Selidik ini telah 

dimuat  naik  ke  dalam laman  web  MPSP (www.mpsp.gov.my)  dan 

boleh diakses mulai 01 Januari 2017 sehingga 28 Februari 2017. 

Sehubungan  dengan  itu,  sesiapa  yang  tidak  ada  akses  kepada 

internet  boleh  juga  mendapatkan  borang  ini  daripada  ahli  majlis 

MPSP di  kawasan masing-masing.  Salinan cetak (hard copy)  soal 

selidik bajet 2018 ini telah disediakan dalam empat (4) bahasa iaitu 

Bahasa Malaysia, Bahasa Inggeris, Bahasa Cina dan Bahasa Tamil 

supaya  komuniti  daripada bangsa yang  berbeza  boleh  memahami 

soal selidik tersebut dan mengambil bahagian dalam soal selidik ini.

Majlis  amat  menghargai  masa  dan  kerjasama  semua  warga 

Seberang Perai dalam memberi pandangan dan mengisi borang soal 

selidik ini.  Semua maklumbalas yang diperolehi akan dianalisa dan 

dimasukkan  dalam  persediaan  Bajet  2018  MPSP.  Sebarang 

pertanyaan boleh menghubungi  pegawai  yang terlibat  di  talian 04-

5497460  @  norshazila@mpsp.gov.my (Puan  Norshazila),  04-

5497841 @  rahida@mpsp.gov.my (Puan Rahida) atau 04-5497890 

(Unit Bajet).

5. CABARAN 2017
Tahun 2017 adalah satu tahun mencabar.  Oleh itu,  saya memohon 

kerjasama  dari  semua  stakeholder Seberang  Perai,  penduduk 

kediaman,  peniaga-peniaga,  pelabur-pelabur  bersatu  dalam 

meningkatkan lagi kebersihan di Seberang Perai. Ini adalah kerana 

peruntukan untuk pembersihan masih tinggi untuk bajet tahun 2017. 

Kepada para pekerja dan staf MPSP, kita hendaklah bekerja keras 

mengikut  SOP  dan  bidang  tugas  masing-masing  dengan  penuh 

Cekap, Akauntabiliti dan Telus.

6. SENAMROBIK BERSAMA MPSP

Dimaklumkan bahawa   program  sihat  iaitu  Senamrobik  Bersama 

MPSP akan diadakan di Jalan Todak 2 dan Jalan Todak 3, Seberang 

Jaya pada 1 Januari  2017 (Ahad)  sempena Program MPSP Pagi 

Bebas  Kenderaan  @  Seberang  Perai.  Manakala  Program 

Senamrobik Bersama MPSP di Taman Tugu Kota Demokrasi, Bagan 

pada 15 Januari  2017 (Ahad) dan Senamrobik di Taman Berjaya, 

Nibong  Tebal  akan  diadakan  pada  22  Januari  2017  (Ahad). 

Sehubungan dengan itu, tuan-tuan dan puan-puan adalah dijemput 

untuk turut serta dalam aktiviti kecergasan ini yang akan dimulakan 

pada jam 7:30 pagi. 

7. SELAMAT MENYAMBUT HARI NATAL

Kesempatan ini, saya ingin mengucapkan Selamat Menyambut Hari 

Natal  kepada  semua  penganut  Agama  Kristian  yang  bakal 

meraikannya  pada  25  Disember  2016  (Ahad)  dan  hari  tersebut 

merupakan  Hari  Cuti  Umum.  Justeru,  hari  Isnin  adalah  hari  cuti 

gantian bagi seluruh penduduk Pulau Pinang. 

8. SELAMAT MENYAMBUT TAHUN BARU 2017

Dimaklumkan bahawa hari pertama Tahun Baru 2017  akan disambut 

pada hari Ahad dan merupakan Hari Cuti Umum. Justeru, hari Isnin 

adalah hari cuti gantian bagi seluruh penduduk Pulau Pinang. Saya 

dengan  ini  mengucapkan  Selamat  Menyambut  Tahun  Baru  2017 

kepada semua kakitangan Majlis Perbandaran Seberang Perai dan 

seluruh warga Seberang Perai khasnya. Semoga segala usaha dan 

rancangan  pada  tahun  2016  telah  tercapai  dan  2017  yang  akan 

datang akan memberikan lebih kejayaan kepada semua.

SEKIAN, TERIMA KASIH. 

